
Zaragoza, 3 chulio de 2006

II CONGRESO DE L’ARAGONÉS. 13-15 DE CHULIO DE 2006.

ZIRCULAR Nº 4

Quiestos congresistas:
En bels pocos días nos bieremos en o II Congreso de l’Aragonés, una zita istorica que somos asperando dende fa años y que, de seguras, ba a dar-le a la nuestra quiesta luenga o impulso que se merex.

Manimenos, antes tos querébanos informar de bellas nobedaz que han iu surtindo en os zaguers días:

( Erratas en o programa: Per error en o programa i amanex que en a sesión d’o biernes de tardes o descanso dimpués d’a ponenzia de D. Peire Bec se ferá a las 19:00 y no pas a las 18:00 como tos i podez trobar. Desincusaz as molestias. Por desgrazia, no s’ha puesto correchir en o programa definitibo que tos achuntamos.

( Alegazions a la lista proposa de lista presentada por Chuntos por l’Aragonés: En a reunión d’a Comisión Organizadera d’o II Congreso de l’Aragonés, “Chuntos por l’Aragonés”, zelebrada en Echo (24 de chunio de 2006) se resolbión as enmiendas presentadas por diferens congresistas a la propuesta de lista de “Chuntos por l’Aragonés” ta la primera Academia de l’Aragonés. Tos achuntamos a lista que surte dimpués d’aber resuelto as alegazions. Asinas mesmo, tos informamos de que en a pachina web: www.laragones.com i podrez trobar si as alegazions presentadas estión u no asumidas. 

( Autas de Chuntos por l’Aragonés: Chuntos por l’Aragonés aprebó en Echo fer publicas todas as autas d’a comisión, mirando d’ufrir toda a informazión posible sobre os treballos d’ista comisión. Las podez consultar en a mesma pachina web (www.laragones.com). Tamién se ferán publicos en a mesma pachina os resultaus d’a sozcomisión que abaluó a toz os candidatos presentaus por os congresistas ta integrar a primera Academia de l’Aragonés.

( Tos informamos tamién de que, a instanzias de Chuntos por l’Aragonés, o Gubierno de Aragón resolbió contra la inscripzión d’o nombre de “Academia de la lengua aragonesa” como asoziazión cultural. Chuntos por l’Aragonés dezidió d’endrezar-se ent’o Gobierno ta mirar de que una asoziazión autoproclamada “Academia de la lengua aragonesa” no podese fer serbir ixe nombre. Emos de parar cuenta de que ixa asoziazión arrocla a personas que niegan que lo que se charra en l’Aragón Oriental siga catalán, abracando-se a posizions azientificas de tot.

Como consecuenzia d’ista resoluzión y seguntes marca a Orden de 10 de mayo d’o Departamento de Presidencia y Relaciones Institucionales del Gobierno de Aragón garra asoziazión podrá tener como nombre legal “Academia de la lengua aragonesa” u parellano. Ixo no quiere dezir que a futura Academia no pueda fer serbir o nombre de “Academia de l’Aragonés”. Emos de remerar que se trata d’una marca rechistrada por “Chuntos por l’Aragonés” y que, cumplindo lo que se dezidió fa bels meses en a comisión organizadera, se tresladará os dreitos sobre ixe nombre a l’Academia que naxca en o Congreso.

( Reglamento d’o Congreso: Á propuesta de bels congresistas, a comisión ha fixau o reglamento d’o congreso, que tamién tos lo achuntamos.

( Tos remeramos que ez d’ir confirmando a buestra presenzia en a chenta de rematanza d’o congreso. Un catering ta un numero de personas tan importán cal zarrar-lo con bels días d’antelazión.

Sin atro particular, por agora, nos despedimos, asperando-tos beyer o prosimo chuebes, 13 de chulio, en a Salón d’Autos d’o Gobierno d’Aragón (Edifizio Pignatelli, Paseo María Agustín, 36).

Un fuerte abrazo a toz y todas

Manuel Castán Espot

Presidén de Chuntos por l'Aragonés

Fernando Sánchez Pitarch

Secretario de Chuntos por l’Aragonés

